
Markandeyakritam 2 Vishnu Stotram

మార్కణ్డేయకృతం  ౨ విష్ణుస్తోత్రమ్ 

మార్కణ్డేయ  ఉవాచ ।
త్వత్పాదపద్మానుసరానుషఙ్గం  రుద్రేన్ద్రపద్మాసనసమ్పదాఢ్యమ్   ।
త్వద్భక్తిహీనం  పరితః ప్రతప్తం   దీనం పరిత్రాహి  కృపామ్బుధే మామ్ ॥ ౧౭॥
బ్రహ్మాదిభిర్యత్పరిచర్యమాణం  పదామ్బుజద్వన్ద్వమచిన్త్యశక్తి   ।
శ్వః శ్రేయసప్రాప్తినిదానతత్త్వం    దీనం పరిత్రాహి  కృపామ్బుధే మామ్ ॥ ౧౮॥
యదఙ్గభూతం  జగదణ్డమేతదనేకకోటి  ప్రగుణం  విభాతి ।
లీలావిలాసస్థితిసృష్టిలీనం   తన్మాం సుదీనం పరిరక్ష విష్ణో ॥ ౧౯॥
ఏకం సువర్ణం  కటకాదిభేదైర్నానా  యథా వా నభసోదితోఽర్కః ।
ఆధారవైషమ్యజలేషు  తాదృగ్విభావ్యసే నిర్గుణ  ఏక ఏవ ॥౨.౩.౨౦॥
అశేషసమ్పూర్ణరుచిప్రహీణోపాదానసఙ్కల్పవివర్జితోఽపి    ।
దీనానుకమ్పానుగుణం బిభర్షి యుగేయుగే దేహమపారశక్తే ॥౨౧॥
త్వత్పాదపద్మం జగదీశ పూర్వమసేవ్యతానాత్మధియా మయాయత్ ।
తత్కర్మణా దారుణపాకభాజం దీనం పరిత్రాహి  కృపామ్బుధే మామ్ ॥౨౨॥
అశేషలోకస్థితిసృష్టిలీనవిలాసి   యత్తే త్రిగుణం  విభాతి ।
వపుర్మహాత్మన్మహదాదిహేతుర్హేతోర్నమస్తే  ప్రకృతేః  పరస్య ॥౨౩॥
సర్వత్ర గత్వా బృహదప్రమేయం  ప్రవర్ద్ధమానం   త్వయి బృంహితం చ ।
తద్బహ్మరూపం పరిణామహేతుం స్వాధ్యాత్మవిశ్వాత్మకమాశ్రయామి  ॥౨౪॥
ఏకార్ణవే  మహాఘోరే నావస్థాతుం  ప్రదేశభూః  ।
అస్తి లక్ష్మీపతే మేఘవారివాతప్రకమ్పనాత్  ॥౨౫॥
త్రాహి  విష్ణో జగన్నాథ మగ్నం సంసారసాగరే ।
మాముద్ధరాస్మాద్గోవిన్ద   కృపాపాఙ్గవిలోకనాత్  ॥౨౬॥
ఇతి శ్రీస్కన్దపురాణే   వైష్ణవఖణ్డే   పురుషోత్తమజగన్నాథమాహాత్మ్యే
తృతీయాధ్యాయాన్తర్గతం  మార్కణ్డేయకృతం  విష్ణుస్తోత్రం   సమాప్తమ్ ।

స్కన్దపురాణ  । వైష్ణవఖణ్డ   । పురుషోత్తమఖణ్డ । అధ్యాయ ౩/౧౭-౨౬॥

